
ఉ. పోకుడు పోకు డెక్కడికిఁబోయెదు రోరి దురాత్ములార మీ

      రాకడ పొట్టకొవ్వులను రంగము చెంగట సాగనిత్తుమే

      యాకడ మిమ్మునంపిన మదాంధురి కన్సులనీళ్లు రావలెన్

      మీకును బుద్ధి రావలెను మీఁదటి కైనఁ దలంచుకోవలెన్.

మ. అనుచుం గాంచనకింకిణీరవము తో నాబద్ధమాల్యాసితో

      మినుకుల్ దట్టపుఁ బట్టెనామములతో మేలుక్కునన్ బోసితె

      చ్చిన దుడ్లు గుదికోలలుం దరుముచున్ జేకొల్దలన్ మోది యొ

      క్కనిఁ బోనీయక సుంకురాలిచిన రక్తస్రావగాత్రంబులన్.

గీ. తలలు పగిలియు నెమ్ములు నలిగి పండ్లు, డుల్లి మొగములు జెదరి మూర్చిల్లి యముని

      కింకరులువద్ద చోరునికెలకుఁ జేరి, కట్లు విడిచి హితాలాపకలన దేర్చి.

క. ఉపలాలన మొనరింస, నపు డయ్యమభటులు మీర లందఱు నెవ్వా

      రిపుడును మీనెల వెక్కడ, నిపుడును దండనముఁ జేయ నేటికి మమ్మున్.

గీ. ధరణిఁ గల జీవులకు నెల్ల దండధరుఁడు, కర మాస్వామి యితఁడు లోకమునఁ గలుగు

      సుకృతదుష్కృతకర్మవశ్యులు మదీయ, శాసనములకు లోఁగాకఁ జనుట లేదు

గీ. మంచివారికి మేమును మంచివార, మనుచుఁ బుణ్యపునెలవుల కనుపుచుందు

      మేము పాపాత్ములకు నతిభీమమైన, తనువులను నుంతు మెల్లయాతనల వారి.

క. అనయము హింసాకారుని, పెనుబాముల గొనుచుబోవ పిడుగులవలెఁ బి

      ల్వని పేరంటము మీరిట, లనిమిత్తము వచ్చి మమ్ము నరికట్టునుదురే.

క. ఊరకపొమ్మని పోవక, చోరునిఁ బడవైచి మమ్ముఁ జుట్టుకు మోదం

      గారణ మెయ్యది, మీకన, పారిషదుల్ యమభటులఁ బలికిరి కినుకన్.

సీ. విను దండధరుని శమనుని దూతలమన్న పలుకు విష్వక్సేన భటుల మేము

      శ్రీమహితాష్టాక్షరీ మహామంత్రంబు సర్వార్థములు మాకు సాధనంబు

      మీరన్న కెమ్మది మిగుల కాలుండును కాలాదిగతి నొంది కాలవశ్యు

      లైనవారికిఁ గర్తకాని కాలాత్ముఁడౌ హరికింకరులలోన నతఁడు యుండు

      గాని హరియున్నవాఁడు పుష్కరిణి చెంత, రంగధామాఖ్యమగు శరీరంబుదాల్చి

      యగనియనుమతిచే సూత్రపతిమగండు, కావుమనినాఁడు చంద్రపుష్కరిణి ముమ్ము.

క. ఎనిమిదిదిక్కుల నుండుదు, మెనిమిది మేల్ సైన్యనాథుఁ డిటుభటులము దు

      ర్గమక్షేత్రపాలు గణపతి, ననిచినవాఁ డతని నిపుడు యాలమునందున్.

క. శ్రీలింగరాజు తేజం బేరికినిం జూడనిట్లు . . . . . . . . . . . . గు తిరుకా

      వేరీ లహరీ శీకర, పూరితపవనములు వొలయ భూవలయమునన్.

		గోప్యతా విధానం
	వికీసోర్స్ గురించి
	అస్వీకారములు
	Code of Conduct
	వృద్ధికారులు
	గణాంకాలు
	కుకీ ప్రకటన
	మొబైల్ వీక్షణ



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







